
Agencija lokalne demokratije Mostar

LDA Mostar
Agencija lokalne demokratije Mostar

O nama

Program Agencija lokalne demokratije (LDA) osnovan je 1993.godine kao udruženje građana, a na inicijativu Kongresa lokalnih i regionalnih vlasti Vijeća Evrope, kao sredstvo podsticanja demokratskih procesa i poštivanja ljudskih prava na Zapadnom Balkanu. 

Mrežom LDA, koju sačinjava 10 Agencija lokalne demokratije na području bivše Jugoslavije, jedna na Kosovu, jedna u Albaniji, te jedna u Gruziji (Kavkaz), koordinira Asocijacija Agencija lokalne demokratije (ALDA) sa sjedištem u Strazburu, te poduredima u Briselu i Vicenzi, i ona okuplja preko 200 partnera iz 21 evropske zemlje.

Pored toga što svaka agencija ima svoj vlastiti identitet i specifičnosti, sve su one unificirane zajedničkom metodologijom međunarodne saradnje. Usvojenom metodologijom, te multilateralnom decentraliziranom saradnjom želi se potvrditi neophodnost temeljne izgradnje mira, razvoja i stabilnosti u Evropi.

LDA Mostar je zvanično otvorena 22. novembra 2004. godine. Agencija je podržavana od strane mnogobrojnih međunarodnih partnera – regija i gradova, što uključuje i Grad Mostar kao partnera-domaćina, te italijansku Regiju Puglia, kao vodećeg partnera LDA Mostar.

LDA Mostar, kao lokalno registrovana neprofitna, nevladina organizacija, postoji već više od 6 godina, i u tom periodu je implementirala brojne projekte u lokalnoj zajednici, sa ciljem podrške  razvoju lokalne zajednice u procesu demokratizacije i pridruživanja Evropskoj uniji, uz uključivanje zainteresiranih strana, odgovarajući na njihove potrebe i probleme. LDA Mostar je stvorila dobru saradnju među različitim akterima na ražličitim nivoima, što uključuje lokalne i regionalne vlasti, organizacije civilnog društva, nevladine organizacije, te evropske institucije.

Partneri:

• Regija Puglia - Italija / partner lider,

• Grad Mostar - BiH / partner domaćin,

• Grad Monfalcone - Italija,

• Provincija Venice - Italija,

• Provincija Brindisi – Italija,

• Grad Kragujevac - Srbija,

• Općina Vejle – Danska,

• Općina Sund – Norveška,

• NVO IPSIA – Italija.

Misija:

Podržati proces demokratizacije u Gradu Mostaru jačanjem dobre uprave i izgradnjom kapaciteta lokalnih vlasti i civilnog društva, te učešća građana u javnom životu.

Vizija:

LDA Mostar će biti resursni centar za institucije kantonalnih vlasti, gradske administracije i civilnog društva za usklađivanje standarda sa demokratskim standardima Evropske unije.

Aktivnosti i projekti LDA Mostar imaju za cilj:

• Promociju konkretnih inicijativa poticanja demokratije na lokalnom nivou;

• Izgradnju mostova između građana i vlasti;

• Razvoj pluralnog civilnog društva i aktivno učešće svih društvenih grupa;

• Podsticanje procesa pomirenja i zaštitu ljudskih prava;

• Podsticanje održivog lokalnog razvoja;

• Jačanje znanja lokalne zajednice o procesima stabilizacije i pridruživanja.

Članstvo u mrežama:

• ALDA- Asocijacija Agencija lokalne demokratije 

http://www.alda-europe.eu
• RRC- Regionalna mreža resursnih centara – pri CPCD BiH http://cpcd.ba/v2/bs/mreza/regionalni_resursni_centar_-_cgs_livno.html 

• Mreža „Sporazum plus”  

http://www.sporazum.ba/#&pid=0
• Mreža za izgradnju mira

http://www.mreza-mira.net/node/1   

• ALFAnna Lindh Foundation 

http://www.euromedalex.org/ 

• E.F.L.S. Evropska federacija lokalne solidarnosti 

http://www.european-neighbours-day.com/ 

Projekti koji se provode

Projekt „Vijećnik-građanin“

• Donatori: Regija Puglia (Italija) i Fond Otvoreno društvo Bosne i Hercegovine

• Trajanje: decembar 2009. - decembar 2010.

Jedan od najznačajnijih projekata koji u cijelosti ispunjava misiju i viziju LDA Mostar jeste projekat „Resursnog centra za demokratizaciju (RCD) Mostar”, čiji značaj i relevantnost su prepoznali Fond Otvoreno društvo BiH i partner lider organizacije - Regija Puglia (Italija), a Grad Mostar ukazao na važnost i potrebu istog, te organizaciji pružio potrebnu podršku za neometanu implementaciju aktivnosti projekta, i ostvarivanje ciljeva planiranih istim.  

Cilj:

Projekat ima za cilj direktno uključivanje građana u proces donošenja odluka, što je neophodan temelj za razvoj i stabilnost lokalne zajednice.

Podciljevi: 

- Povećati učešće građana metodologijom/pristupom od dna ka vrhu u procesu donošenja odluka;

- Unaprijediti komunikaciju između građana i Gradskog vijeća Grada Mostar putem povećanja transparentnosti, odgovornosti i interakcije vijećnik – građanin;

- Ojačati kapacitet građana u zagovaranju svojih interesa i prava;

- Ojačati kapacitet lokalnih zvaničnika – vijećnika u Gradskom vijeću Grada Mostara.

Kratak opis projekta

Projekat RCD-a „Vijećnik-građanin“ temelji se na aktivnostima poboljšanja komunikacije Gradskog vijeća Grada Mostara, kao zakonodavne vlasti, sa građanima i privatnim sektorom, koji bi trebali biti aktivno uključeni u proces donošenja odluka na lokalnom nivou.

Kako bi se poboljšao, te učinio transparentnijim rad Gradskog vijeća, a prije svega omogućilo građanima Grada Mostara da aktivno učestvuju u razvoju lokalne zajednice i unaprjeđenju svoje životne sredine, u skladu sa Zakonom o lokalnoj samoupravi LDA Mostar, zajedno sa Vijećem Grada Mostara, pokrenuti će niz akcija kako bi se ostvario zadani cilj.

Aktivnosti relizirane u 2010. godini:

- Informativni sastanak - obuka za vijećnike Gradskog vijeća o implementaciji programa planiranog ovim projektom;

- Istraživanje - osjetiljivost vlasti na identifikaciju i zadovoljavanje stvarnih potreba građana;

- Organizacija 7 javnih tribina za sedam Gradskih područja;

- Centar za besplatno pravno savjetovanje; 

- Promotivna kampanja - koja prati sve pomenute aktivnosti i provedena je u saradnji  sa lokalnim radio i TV kućama.

- Informativni sastanak sa predstavnicima Gradskog vijeća o implementaciji programa planiranog ovim projektom

30.decembra 2009. godine predstavnici Agencije lokalne demokratije Mostar posjetili su Gradsko vijeće Grada Mostara sa ciljem prezentacije Projekta „Vijećnik – građanin“, koji se implementira u 2010. godini. Sastanak je upriličen sa predsjednikom Gradskog vijeća Grada Mostara gospodinom Muratom Ćorićem, sekretaricom Vijeća gospođom Marijom Soldo, te sa stručnim savjetnikom za komunikaciju, odnose s javnošću i međunarodnu saradnju gospodinom Mustafom Alendarom. Budući da je LDA Mostar dobila saglasnost Gradskog vijeća i prije same izrade projektnog prijedloga, ovaj sastanak je imao za cilj detaljno pojašnjenje svake faze projekta. 

Projekt je ocijenjen i više nego pozitivno od strane predstavnika Vijeća, te je kao prvi u 2010. godini usvojen od strane Gradskog vijeća Mostara. 

Dogovoreno je da će predstavnici LDA Mostar Projekat „Vijećnik – građanin“ prezentirati na jednoj od sljedećih sjednica Gradskog vijeća, najvjerovatnije polovinom mjeseca marta, u zavisnosti od plana rada Vijeća.

Na web stranici Gradskog vijeća Grada Mostara možete pronaći informacije o ovom navedenom sastanku. 

http://www.vijece.mostar.ba/index.php?option=com_content&task=view&id=960&Itemid=1 

- Istraživanje - osjetiljivost vlasti na identifikaciju i zadovoljavanje stvarnih potreba građana

Jedna od polaznih aktivnosti u okviru Projekta „Vijećnik – građanin“, kojeg provodi LDA Mostar, jeste istraživanje osjetljivosti vlasti na identifikaciju i zadovoljavanje stvarnih potreba građana. 

U svrhu provođenja istraživanja koje predstavnici LDA Mostar provode na terenu u ukupno 43 mjesne zajednice (MZ) na teritoriji grada Mostara, da bi se prikupili podaci o potrebama i problemima građana i povjerenika mjesnih zajednica, izrađen je upitnik. 

Budući da je upitnik rađen za potrebe istraživanja unutar Projekta „Vijećnik – građanin“, odnosno za tačno određeni cilj, njegova razrada je bila relativno jednostavna. U formulaciji pitanja korišten je jednostavan i direktan jezik, a pitanja su podijeljena u nekoliko tematskih grupa, i to: 

a) jednostavna identifikacijska, ne-prijeteća pitanja na samom početku upitnika, 

b) identifikacija problema i komunikacija građana s MZ, 

c) status MZ, 

d) komunikacija MZ s Gradom Mostarom, 

e) komunikacija građana i MZ sa vijećnicima, 

f) poznavanje nadležnosti i dužnosti pojednih organa i tijela Gradskog vijeća i Gradske uprave Mostara.

Zahvaljujući odličnoj saradnji ostvarenoj s Odjelom za organizaciju, pravne poslove i opću upravu i Službom za opću upravu i Gradska područja Grada Mostara, osigurana je 100 - postotna stopa odgovora predstavnika mjesnih zajednica u provedenom istraživanju. Utoliko se može govoriti o potpuno reprezentativnom uzorku na kojem je provedeno istraživanje osjetljivosti vlasti na identifikaciju i zadovoljavanje stvarnih potreba građana.

U istraživanju su učestvovali povjerenici ukupno 43 mjesne zajednice (MZ) s područja Grada Mostara. 

Očekivano, prvi na listi identificiranih problema s kojima se suočavaju građani Mostara su komunalni problemi (vodoopskrba, snadbijevanje el. energijom, stanje puteva, javna rasvjeta, divlje deponije i odvoz smeća, nedovoljno parking prostora, itd), koje je odabralo 93% ili preko 40 ispitanika. Neposredno nakon njih slijede egzistencijalni problemi (nezaposlenost, uništena infrastruktura i sl.) sa 37 odgovora ili 86% od ukupnog broja ispitanika. Manjak obrazovnih ustanova (škola i vrtića) problem je za više od četvrtine povjerenika MZ, tj. njih 12. I konačno, za 9 predstavnika MZ ili 21% ispitanika, buka od ugostiteljskih objekata, prestupništvo i kriminal predstavlja značajan problem u njihovoj lokalnoj zajednici.

Globalna ekonomska kriza i njene posljedice na BiH i Mostar, u vidu pada industrijske proizvodnje, smanjenja bruto društvenog proizvoda (BDP), rasta nezaposlenosti i značajno smanjenog priliva finansijskih sredstava u javne budžete dodatno otežavaju ionako sumornu ekonomsku sliku u BiH i Mostaru. 

Zbog svega navedenog i nije iznenađujuće da više od dvije trećine anketiranih povjerenika MZ, tj. njih 29 nisu zadovoljni dosadašnjom komunikacijom i rješavanjem problema na relaciji MZ – Grad Mostar. Takođe, preko 60% ispitanika nije zadovoljno načinom na koji izabrani vijećnici predstavljaju područja iz kojih su izabrani i tako utiču na rješavanje konkretnih problema u Gradskom vijeću. 

Loše materijalno stanje MZ uvjerljivo je na vrhu liste nezadovoljstva povjerenika sa 34 odgovora ili 79% od ukupnog broja ispitanih. Neposredno nakon toga slijedi neriješen pravni status MZ, kojega je odabralo više od dvije trećine, tj. 29 povjerenika, dok je nedovoljnom podrškom viših organa vlasti (Grada i Kantona) nezadovoljno više od polovine učesnika u istraživanju.

Trenutnim zakonskim statusom MZ nezadovoljno je 38 povjerenika MZ, odnosno gotovo 90% ispitanika.

Upravo takvo stanje stvari postavlja pred Gradsko vijeće i Gradsku upravu Mostara zahtjev da u postojećem pravnom okviru pronađu način koji će osigurati funkcionalnost mjesnih zajednica kao sastavnog dijela Gradske uprave. Formalno i pravno, povjerenici mjesnih zajednica su uposlenici Gradske uprave Mostara.

- Organizacija 7 javnih tribina za sedam Gradskih područja

Tokom implementacije Projekta „Vijećnik-građanin“ prema projektnim aktivnostima planirana je organizacija 7 javnih tribina za 6 Gradskih područja Grada Mostara i za cijeli Grad Mostar (gradska lista). U proteklih 12 mjeseci 2010. godini održano je 6 javnih tribina. 

Javna tribina održana u Gradskom  području Mostar Jug: 

16.06.2010. godine u Osnovoj školi Marina Držića na Buni upriličen je susret između građana i gradskih vijećnika koji predstavljaju ovo Gradsko područje. Dva vijećnika su predstavila načine specifičnog funkcionisanja lokalne vlasti u Mostaru i podjelu nadležnosti između zakonodavne i izvršne vlasti, kao i ulogu odbora i komisija Gradskog vijeća Grada Mostara. Nakon što su predstavili probleme i izazove ovog Gradskog područja, naglašeno je da ovaj ruralni dio grada, uprkos brojnim resursima i kapacitetima, ostaje, nažalost, jedno od najsiromašnijih Gradskih područja, sa nedovoljnim budžetom i izostankom privrednih i drugih ulaganja. Drugi dio tribine bio je posvećen pitanjima građana koji su se najviše interesovali za rješavanje problema vezanih za infrastrukturu, divlja odlagališta smeća i otpada, snadbijevanje pitkom vodom nekih novih naselja izgrađenih na Gradskom području Jug. Takođe, građane je zanimalo trenutno stanje Aerodroma Mostar kao i zapuštenog Rekreacionog centra Buna.

Javna tribina održana u Gradskom području Mostar Sjever:

U Kulturnom centru Mostar-Sjever-Potoci, 21.06.2010. godine održana je javna tribina koja je okupila građane Gradskog područja Sjever i vijećnike Gradskog vijeća izabrane u tom Gradskom području. Sva tri vijećnika prisustvovala su susretu. Predsjednik Gradskog vijeća Grada Mostara, koji je godinama rukovodio ovim dijelom grada, kao odličan poznavalac prilika u Gradskom području Sjever, pridružio se vijećnicima u želji da se građanima daju što precizniji odgovori na njihova pitanja. Prvi dio susreta prošao je u pojašnjavanju komplikovanog i od OHR-a nametnutog Statuta Grada koji reguliše sva politička i pitanja od javnog interesa u Mostaru. Drugi dio tribine bio je posvećen pitanjima građana koje je zanimalo kako gradska vlast namjerava riješiti probleme komunalne deponije „Uborak“ kao i ostale komunale probleme (snadbijevanje vodom i strujom pojedinih dijelova Gradskog područja Sjever) i nedovoljnu aktivnost gradskih inspekcija  u ovom dijelu grada. Predstavnici MZ Gradskog područja Sjever takođe su postavili niz pitanja vezanih za status MZ, raspodjelu novca prikupljenog od komunalnih nadoknada, raspodjelu sredstava namijenjenih Gradskom području Sjever i načine poboljšavanja komunikacije između Komisije za Gradsko područje Sjever i Područnog ureda.

Javna tribina održana u Gradskom području Mostar Jugoistok:

14.07.2010. godine u Domu kulture u Blagaju održana je javna tribina između građana i gradskih vijećnika izabranih u Gradsko vijeće Grada Mostara iz Gradskog područja Jugoistok. Sva tri vijećnika prisustvovala su susretu. Nakon uvodne riječi i kratkog izlaganja o radu Gradskog vijeća Grada Mostara i Komisije Gradskog vijeća ovog prigradskog područja, građani su imali priliku da postave pitanja svojim vijećnicima. Teme koje su dominirale tribinom bile su vodoopskrba i sumnjiva kvaliteta vode u MZ Blagaj, loša koordinacija između Komisije Gradskog područja Jugoistok, odnosno tri prisutna vijećnika i povjerenika MZ, javna rasvjeta, kvalitet saobraćajnica, puteva i predimenzioniranih „ležećih policajaca“ u Blagaju, mjestu koje postaje sve važnije turističko odredište u regiji, pitanje ambulante i Osnove škole u MZ Gnojnice, deponije smeća i nedolazak komunalnih inspektora u ovo Gradsko područje. Vijećnici su istakli da neki od problema nisu u njihovoj nadležnosti te da se za rješavanje tih problema treba obratiti nadležnim gradskim službama. Što se tiče problema u nadležnosti vijećnika, podvučeno je da mnogi problemi mogu biti riješeni ali da loša komunikacija između povjerenika MZ i Komisije Gradskog vijeća za Gradsko područje Jugoistok ne idu u prilog građanima i rješavanju njihovih problema. Jedan od vijećnika predložio je uspostavljanje odbora MZ koji bi napravili hijerarhiju potreba po MZ čime bi posao Komisije bio znatno olakšan. Takođe, bitan zaključak susreta bio je dogovor da se građani i udruženja Gradskog područja Jugoistok svaka tri mjeseca sastanu sa vijećnicima kako bi se uspostavila pozitivna dinamika u komunikaciji.

Javna tribina održana u Gradskom području Mostar Jugozapad:

U galeriji „Kraljice Katarine“ Hrvatskog doma „Herceg-Stjepan Kosača“, 22.11.2010. godine u večernjim satima održan je susret između građana i vijećnika Gradskog vijeća Grada Mostara iz Gradskog područja Jugozapad. Prvi dio susreta iskorišten je za pojašnjenja o radu Gradskog vijeća, ingerencijama Komisija za Gradska područja kao i načinu izbora vijećnika, dužini madata, ovlastima, itd. Pomenuto je da je sadašnji Statut Grada „nametnut“ od visokog predstavnika i OHR-a 2004. godine. i da bi trebalo početi razmišljati o dopunama i promjenama ovog Statuta. Predsjednik Komisije za područje Mostar Jugozapad istaknuo je da se sa građanima komunicira posredno kroz pripadajuće MZ kao najisturenije tačke lokalne samouprave. Drugi dio tribine bio je posvećen pitanjima građana. Najčešća pitanja građana ovog veoma gusto naseljenog Gradskog područja ticala su se divljih deponija i loših cestovnih rješenja u naselju Rodoč, velikih komunalnih i drugih problema u MZ Podhum u centru grada, raspodjele kontejnera i straha od epidemija zbog neefikasnosti komunalnih službi, pitanja kanalizacionih kolektora, nedostatka dječijih igrališta i općenito sportskih terena za mlade, itd. Komisija se obavezala da će razmotriti ove probleme i učiniti sve što je u njenoj nadležnosti da se oni riješe.

Javna tribina održana u Gradskom području Mostar Zapad:

26.11.2010. godine u Kristalnoj dvorani Hotela „Ero“ održana je javna tribina u radu koje su učestvovali vijećnici Gradskog vijeća Grada Mostara iz Gradskog područja Zapad i građani spomenutog područja. Kao i na prethodnim tribinama, vijećnici su objasnili građanima na kojim principima rade gradska tijela i organi, na koji način radi Komisija ovog Gradskog područja, kako se ono finansira, te na koji način sačinjava listu prioriteta pokušavajući riješiti probleme građana. Pitanja postavljena vijećnicima su očekivano doticala komunale probleme, nedostatak igrališta i infrastrukture za djecu i omladinu, oronule i zapuštene prostore u privatiziranim stambenim zgradama, nedostatak odjeljenja u nekim mostarskim školama na području Mostar Zapad  kao i regulacione planove za izgradnju i/ili obnovu dijela grada koji se djelimično prostire i na teritoriji ovog Gradskog područja. Komisija Gradskog vijeća Grada Mostara je obećala da će, kao i do sada, redovno izlaziti na teren i sastajati se sa povjerenicima MZ kako bi efikasno rješavali probleme građana i poboljšali komunikaciju.

Javna tribina održana u Gradskom području Mostar Stari Grad:

14.12.2010. godine u velikoj sali Narodnog pozorišta upriličen je susret između vijećnika Gradskog vijeća Grada Mostara izabranih u Gradskom području Mostar Stari Grad i građana Gradskog područja Stari Grad. Jedan od prisutnih vijećnika, ujedno i predsjednik Komisije za Gradsko područje Stari Grad je istaknuo važnost ovakvih susreta i apelirao na promjenu uloge i veću uključenost građana u životu lokalne zajednice. Nakon objašnjenja o radu Gradskog vijeća Grada Mostara, Komisiji za ovo Gradsko područje, načinu finansiranja, itd, članovi Komisije, odnosno vijećnici, oštro su kritikovali rad Gradske uprave Grada Mostara koja kao izvršna vlast ne radi svoj posao i koja je, po riječima vijećnika, glavni krivac za današnje stanje u Mostaru. Spomenuta su i ogroma nenaplaćena potraživanja Grada Mostara, novac koji bi više nego dobro došao za poboljšanje infrastrukture grada. Drugi dio tribine bio je otvoren za pitanja vijećnicima. Postavljena pitanja ticala su se ruševina i opasnosti od istih u samom gradskom centru, komunalnih problema i problema odvoda oborinskih voda, pravnog položaja nekadašnjeg mostarskog Distrikta, čiji građani ne pripadaju nijednom Gradskom području, nezavidnog stanja kulture u gradu (gradskih festivala, manifestacija, sportskih takmičenja, itd), stanja objekata i prostora kojima raspolaže Grad, itd. Komisija je obećala da će učiniti sve što je u njenoj nadležnosti da se stanje popravi i predložila da se na idućim sličnim susretima između vlasti i građana pozovu i nosioci izvršne vlasti.

Preostala 7. javna tribina planirana za područje cijelog Grada Mostara biti će održana u prvom kvartalu 2011. godine.

- Besplatno pravno savjetovalište  

Podaci Ministarstva pravosuđa, uprave i lokalne samouprave Hercegovačko-neretvanskog kantona (HNK) ukazuju na to da je u HNK 30% stanovništva u stanju potrebe za besplatnom pravnom pomoći (socijalno ugrožene kategorije stanovništva i ranjive grupe), a zakon koji reguliše pružanje besplatne pravne pomoći u HNK (tačnije, Zakon o Kantonalnom zavodu za pravnu pomoć) u postupku je usvajanja. Prema mišljenju relevatnih aktera iz sektora pravosuđa, amandmanskim djelovanjem na zakonski tekst bilo bi poželjno pravno regulisati i uspostaviti institucionalizirane oblike saradnje pravosuđa sa, po zadatim kriterijima, odabranim udruženjima građana za pružanje usluga besplatne pravne pomoći. 

U Resursnom centru za demokratizaciju Agencije lokalne demokratije u periodu od 1.1.2010. do 31.12.2010. godine djeluje besplatno Pravno savjetovalište o ljudskim pravima, u kojem je angažovana pravna savjetnica, a rad sa strankama – socijalno ugroženim, diskriminiranim i građanima slabijeg imovnog stanja, obavlja se svakog četvrtka od 14:30 do 17:30 sati. 

Rad na pripremi i rješavanju predmeta traje kontinuirano. Stranke se interesiraju i za apstraktnu i za konkretnu pravnu pomoć, te djelatnost Pravnog savjetovališta – prirodu i metodologiju rada. Do sada je pružena besplatna pravna pomoć u preko 300 slučajeva. U prosjeku 5-7 klijenata sedmično obrati se za pravnu pomoć.

Određeni broj pravnih predmeta rješava se posebno u saradnji sa Pravnim savjetovalištem – Centrom za besplatnu pravnu pomoć u Centru za ljudska prava u Mostaru, sponzorisanom od strane Fonda Otvoreno društvo Bosne i Hercegovine i USAID JSDP II.

Tražitelji pravne pomoći obraćaju se Pravnom savjetovalištu za besplatnu pravnu pomoć, naročito povodom sudskih i upravnih procedura, ostvarivanja prava iz radnog prava, te penzionog, socijalnog i zdravstvenog osiguranja, prava na invalidninu, skrbništvo, dobivanja socijalne pomoći, pristupa informacijama, žalbenog postupka, podnošenja tužbe i odgovora na tužbu, prijedloga za izvršenje, te uputstva o djelovanju (najviših) sudskih instanci.

- Promotivna kampanja - koja prati sve pomenute aktivnosti i provedena je u saradnji  sa lokalnim radio i TV kućama

Tokom svih aktivnosti provedenih do sada u okviru Projekta „Vijećnik – građanin“ promotivna kampanja je paralelno korištena kako bi javnost bila blagovremeno informirana.

Tako je u prvih 12 mjeseci Projekta emitirano 9 radio emisija sa ciljem promocije aktivnosti Projekta, ali i ostalih akcija, te projekata, kako LDA Mostar tako i drugih organizacija i institucija, a poseban naglasak je stavljan na inicijative građana.

Takođe, upriličena je i jedna TV emisija u saradnji sa HTV Oscar C i RTVMO. Gosti emisije su bili glasnogovornik Gradskog vijeća gospodin Mustafa Alendar i -voditelj projekta „Vijećnik – građanin“. Voditelj projekta je pojasnio ciljeve projekta, kao i najznačajnije aktivnosti koje će se implementirati za vrijeme trajanja projekta. Gospodin Alendar je naglasio izuzetnu saradnju između Gradskog vijeća Grada Mostara i LDA Mostar, te da Vijeće u potpunosti podržava ovaj projekat.

Sve ostale aktivnosti bile su medijski popraćene kroz novine, Internet portale, te putem radija i televizije.

Aktivnosti koje će biti realizirane u 2011. godini:

- Publikacije - konačni priručnik za vijećnike;

- Obuka „Participativni proces planiranja“ namjenjen vijećnicima Gradskog vijeća Grada Mostara; 

- Razmjena dobrih praksi – biti će organizirana studijska posjeta partnera iz Italije, Regija Puglia; 

- Promocija PARLANETA – komunikacijskog sistema Gradskog vijeća Grada Mostara i unaprijeđenje rada i funkcioniranja istog u skladu sa njegovom prvobitnom namjenom;

- Finalna konferencija.

Regionalno partnerstvo za inter-kulturalne gradove

Donator: Evropska komisija – Direkcija za proširenje 

Vodeći partner na Projektu: Skupština grada Subotice (Srbija) 

Partneri na Projektu: Agencije loklane demokratije Subotica (Srbija), Osijek (Hrvatska) i Mostar (BiH), “Light House” Wolverhampton (UK)

Trajanje Projekta: maj 2009. – maj 2011. godine  

Kratak opis Projekta

Regionalno partnerstvo za inter-kulturalne gradove je jedan od osam projekta međunarodne saradnje odobren u sklopu Programa „People 2 People” Generalne direkcije za proširenje Evropske komisije, po Pozivu „Podrška dijalogu civilnog društva – ‘People 2 People’ - aktivnosti: konsolidiranje partnerstva među organizacijama civilnog društva i vlasti, s ciljem jačanja prava manjina u regiji” finansiranom u sklopu CARDS Regional Action Programme 2006 (EuropeAid/126361/C/ACT/Multi).

Aktivnosti relizirane u 2009. godini:

- 06. – 07.jula 2009. godine u Briselu je održana početna konferencija; 

- 06. – 09.augusta 2009. godine u Subotici je održan prvi okrugli stol, studijska posjeta i prvi sastanak Upravnog odbora Projekta uz učešće svih partnera; 

- 22. - 25.augusta 2009. godine u Subotici je održan seminar “Gradovi inter-kulturalnosti“;

- Izrađena i redovno obnavljana web stranice Projekta www.regionalicc.net;

- Izrađena promotivna brošura Projekta; 

- Snimljen materijal za dokumntarni film o Gradu Subotici.

Aktivnosti relizirane u 2010. godini:

- Februar 2010. godine - objavljen poziv za pisane priloge sa ciljem prikupljanja materijala za publikaciju koja će biti izdata u sklopu Projekta;

- 08.04.2010. godine, Osijek - drugi Upravni odbor Projekta;

- 07. – 10.10.2010. godine, Mostar - snimanje dokumentarnog filma; tim snimatelja „Light-House“ Wolverhampton iz Velike Britanije boravio u Mostaru te po unaprijed planiranom programu obavio niz razgovora i snimanja u cilju prikupljanja audio i video materijala za dokumentarni film „Mostar Interkulturalni grad“; 

- Septembar - decembar 2010. godine - priprema brošure. U saradnji sa Službom za odgoj, obrazovanje, mlade i sport Odjela za društvene djelatnosti Grada Mostara, predstavnicima nacionalnih zajdenica, kulturnih institucija te NVO-a prikupljan materijal za izradu brošure o kulturnim događajima u Gradu Mostaru, koja će biti objavljena u sklopu Projekta. 

- 22. - 26.11.2010. godine, Osijek - Regionalni kamp mladih „Škola lokalne demokratije”. U organizaciji LDA Mostar, 7 mladih predstavnika BiH su, zajedno sa predstavnicima Subotice i Osijeka, radili u kampu za mlade u Osijeku. Cilj kampa kao i cjelokupnog Projekta je doprinijeti razumjevanju regionalnih različitosti u ovom dijelu Evrope, s posebnim naglaskom na interkulturalni dijalog, toleranciju te identifikaciju elemenata važnih za ponovnu uspostavu saradnje i povjerenja.

Kamp je organizovan u dva nivoa – teoretskom – koji je dao važan doprinos razumijevanju koncepta lokalne demokratije, tolerancije i interkulturalnosti, te na praktičnom nivou – koji je iste koncepte obradio kroz dramski izričaj. Dramski dio kampa vodio je gospodin Sead Đulić, direktor Mostarskog teatra mladih i Centra za dramski odgoj u Mostaru, dok je teoretski dio vodilo više renomiranih trenera i predavača iz Hrvatske, Srbije i Bosne i Hercegovine.

- 01.- 02.12.2010. godine, Osijek - Studijska posjeta i okrugli sto „Saradnjom gradova ka Evropi”. Cilj okruglog stola kao i cjelokupnog Projekta je doprinijeti razumjevanju regionalnih različitosti u ovom dijelu Evrope s posebnim naglaskom na mogućnosti razvijanja saradnje multietničkih lokalnih zajednica u području dobre lokalne uprave, lokalnog razvoja, promoviranja uloge lokalnih samouprava u procesu integracije regije u EU, te u području interkulturalnog dijaloga, tolerancije kao i identifikacije elemenata važnih za ponovnu uspostavu saradnje i povjerenja i unapređenje ekonomskih odnosa. Sudionici skupa bili su predstavnici lokalnih vlasti, nevladinih organizacija i različitih nacionalnih zajednica iz Hrvatske, Srbije i Bosne i Hercegovine. Osim okruglog stola, organiziran je i poseban program studijskog posjeta koji se odvijao u vrijeme obilježavanja Dana Grada Osijeka.   

- 03.12.2010. godine, Osijek - treći Upravni odbor Projekta;

- Web stranica Projekta se redovno osvježava novim informacijama.

Aktivnosti koje će biti realizirane u 2011. godini:

- Publikacija brošure – interkulturalni vodič za Grad Mostar;

- Izrada dokumentarnog filma na temu interkulturalnosti i prava manjina u gradovima Osijek,  

  Subotica i Mostar;

- Finalna konferencija Projekta čiji će domaćin biti LDA Mostar.

Pomirenje za budućnost - evropska perspektiva za Zapadni Balkan

Donator: Program Evropske komisije pod nazivom Instrument za stabilnost – Crisis Preparadness component 

Vodeći partner Projekta: Asocijacija Agencija lokalne demokratije (ALDA)

Partneri na Projektu: LDA Niš i Centar za regionalizam Novi Sad (Srbija), LDA Osijek (Hrvatska), Centar za mir, nenasilje i ljudska prava Osijek (Hrvatska) i LDA Mostar (BiH)

Trajanje Projekta: septembar 2009. – septembar 2010. godine

Kratak opis Projekta:

„Pomirenje za budućnost - evropska perspektiva za Zapadni Balkan“ je Projekt koji se bavi pitanjima pomirenja u regiji, kao jednog od preduslova daljeg procesa evropskih integracija Bosne i Hercegovine, Srbije i Hrvatske. 

Osnovni cilj Projekta je doprinos sagledavanju ključnih aspekata regionalnog dijaloga o pomirenju političkih, socijalnih i ekonomskih izazova u ostvarivanju prekogranične i regionalne saradnje nadležnih institucija u cilju pomirenja sa jedne, i njihove unapređene koordinacije sa druge strane. 

Projektom je relizirana serija od tri okrugla stola i jedne regionalne konferencije sa ciljem da okupe predstavnike državnih organa, civilnog društva, stručnjaka i medija u cilju unapređenja dijaloga o pomirenju na regionalnom nivou, kao jednom od ključnih preduslova za budućnost procesa evropskih integracija. 

Aktivnosti realizirane u 2009. godini:

- 04. decembar 2009.godine u Nišu (Srbija), organiziran prvi okrugli sto. 

Aktivnosti realizirane u 2010. godini:

- 26.mart 2010. godine u Mostaru (BiH) organiziran  drugi okrugli sto koji je obuhvatio dvije velike panel teme:


· Panel I: Kako efikasnije umrežavati aktere civilnog društva u Bosni i Hercegovini za pomirenje i međuetničku saradnju na međudržavnom i regionalnom nivou? Kako uticati na stvaranje zajedničkih viđenja o uzrocima i posljedicama nedavnih sukoba na prostoru bivše Jugoslavije (ostvareni rezultati i naredni koraci)?

· Panel II: Kako unapređivati saradnju Bosne i Hercegovine sa državama u regiji i politički dijalog na različitim nivoima vlasti uključujući lokalne samouprave kao i civilnog sektora, za proces pomirenja i dugoročnu stabilnost u regionu? Kako uticati na jačanje javne svijesti o međuetničkom dijalogu i pomirenju, kao jednom od preduslova za stabilnost u regiji i integraciju Bosne i Hercegovine u EU (ostvareni rezultati i naredni koraci)?

Okrugli sto su vodili ugledni uvodničari iz Bosne i Hercegovine uz učešće predstavnika vlasti, međunarodnih institucija, stručnjaka, istraživača, analitičara, predstavnika nevladinih organizacija i medija iz Bosne i Hercegovine, Srbije i Hrvatske.

- 08. april 2010. godine, Osijek (Hrvatska) - treći okrugli sto, koji je obuhvatio dvije velike panel teme:

· Panel I: Regionalna saradnja i pomirenje kao preduslov stabilnosti: 15 godina poslije (civilno društvo, lokalna samouprava).

· Panel II: Regionalna saradnja kao preduslov integracije u EU: Kako podstaknuti efikasniju regionalnu saradnju - (ekonomija, razvojni projekti, mediji)?

Okrugli sto su vodili ugledni uvodničari iz Hrvatske uz učešće gostiju iz Novoga Sada, Subotice, Mostara, Niša, Siska, Pakraca, Drniša, Osijeka, Vukovara, Zagreba, predstavnika lokalne samouprave, civilnog društva, privrede, akademskih institucija, agencija za regionalni razvoj i saradnju, politike i medija.

- 29. juni 2010. godine, Zagreb (Hrvatska) - finalna konferencija Projekta, koja je obuhvatila dvije velike panel teme:

· Panel I: Podsticanje regionalne saradnje vladinih aktera s različitih nivoa uprave i nevladinih aktera u cilju efikasnog pomirenja u regiji. Izgradnja zajedničke svijesti o uzrocima i posljedicama nedavnog konflikta na Zapadnom Balkanu (postignuti rezultati i izazovi pred nama).

· Panel II: Umrežavanje aktera civilnog društva u cilju izgradnje povjerenja i pomirenja na regionalnom nivou. Podizanje svijesti o izgradnji međuetničkog povjerenja i pomirenja kao jedan od najvažnijih preduslova budućnosti integracije triju zemalja u EU (postignuti rezultati i izazovi pred nama).

Okrugli sto su vodili ugledni uvodničari iz Hrvatske uz učešće gostiju iz Novoga Sada, Subotice, Mostara, Niša, Siska, Pakraca, Drniša, Osijeka, Vukovara, Zagreba, predstavnika lokalne samouprave, civilnog društva, privrede, akademskih institucija, agencija za regionalni razvoj i saradnju, politike i medija. Partneri na ovom Projektu u punoj mjeri iskoristili su značajno iskustvo pokretanja inicijativa prekogranične i regionalne saradnje. Na kraju Projekta kao rezultat svih realiziranih aktivnosti date su i preporuke predstavnicima vlada i organizacija civilnog društva regije.

MO.START-V / Mostar: Strategije i aktivnosti za realizciju obuke u polju video novinarstva

Donator: Regione Friuli Venezia Giulia u skladu sa regionalnim zakonom 19/2000, na regionalnom i lokalnom nivou za promociju aktivnosti saradnje i međunarodnog partnerstva.

Voditelj Projekta: Provincija Goricia

Projektni partneri:

- Kallipolis - neprofitna organizacija za održivi urbani razvoj - Trst

- Fondacija Luchetta Ota D'Angelo Hrovatin Onlus - Trst

- Agencija lokalne demokracije (LDA) Mostar

- LINK Mostar

Trajanje: august 2009. - mart 2011. godine

Osnovni cilj Projekta jeste unaprijediti ekonomski razvoj Mostara uz povećanje mogućnosti za zapošljavanje mladih. 

Pored osnovnog cilja Projekta, jedan od podciljeva jeste promocija dijaloga između različitih kultura i uključivanje građana u kreiranje mogućih budućih scenarija razvoja Grada Mostara. Trenutno građani Mostara, kao jednog od gradova Centralne Evrope, imaju malu ili neznatnu ulogu u procesu donošenja odluka i procesu učešća u planiranju grada, a to se naročito odnosi na mlade. 

Kratak opis Projekta:

Italijanska Provincija Goricija, u saradnji sa talijanskim partnerima Kallipolis – neprofitnim udruženjem za održivi urbani razvoj, fondacijom Luchetta Ota D’Angelo Hrovatin (O.N.L.U.S. = neprofitna organizacija od društvene koristi), pod potkroviteljstvom Udruženja novinara Regije Friuli Venezia Giulia, FVG Film Commission i regionalne RAI Televizije, te partnerima iz BIH, Agencijom lokalne demokratije (LDA) Mostar i Udruženjem za poduzetništvo i posao LINK Mostar na teritoriji Grada Mostara implementira jednogodišnji projekt MO.Star T-V (Mostar: STrategies and Activities To Realize training in Videojurnalism), uz finansijsku podršku Autonomne regije Friuli Venezia Giulia.

Ovim Projektom, pored dijela profesionalne edukacije, želi se stimulirati mlade ljude i općenito čitavo građanstvo, na učešće u javnom životu Mostara. Tema istraživanja Projekta su "javni gradski prostori".

S obzirom na važnost komunikacije ovog sektora u globalnom kontekstu i njegov razvoj, Projekt namjerava profesionalno osposobiti grupu mladih ljudi u području nezavisnog video novinarstva koji im treba služiti kao alat za usporedbu, učenje, poticanje dijaloga i interkulturalne razmjene. Koristeći sredstva komunikacije i kroz istraživanje javnih prostora, mladi mogu razumjeti socijalne i kulturne veze koje grad skriva, te na taj način postati aktivni sudionici u civilnom društvu. Radionicu video novinarstva vodi italijanski slobodni agent (honorarac), stručnjak za dokumentarni film, gospodin Gianpaolo Rampini. Konačni rezultat ove radionice bit će dokumentarni film o savremenom Mostaru, urađen na nezavisan način od strane polaznika radionice. Paralelno s tim, Projekt predviđa realizaciju dvodnevne radionice participativnog projektiranja, namjenjenu svim građanima Grada Mostara, gradskim vlastima, tokom koje će biti govora o uređenju javnih prostora, te će se zajednički „planirati“ moguće perspektive budućeg razvoja grada.

Na kraju, Projekt predviđa još jednu fazu obrazovanja za mlade u vidu radionice „Pokretanje biznisa“, koja je namjenjena učesnicima, polaznicima škole video novinarstva, tokom koje će biti izrađen biznis plan u trajanju od godine dana. Ova radionica bit će korisna i u slučaju eventualne registracije poduzetničke djelatnosti, budući da se ovim Projektom očekuje otvaranje Centra za nezavisnu video-produkciju, kojim bi upravljali učesnici radionica i koji bi imao podršku od Omladinskog kulturnog centra Abrašević (OKC Abrašević), u čijim prostorijama se trenutno nalazi škola za video novinarstvo. Ovim bi se omogućilo grupi zaljubljenika u video novinarstvo da nastave sa svojim radom i time sebi stvore radne pozicije. Projekt ima za cilj osposobiti mlade ljude na profesionalan način u području nezavisnog video novinarstva kao alata za usporedbu, učenje, poticanje dijaloga i interkulturalne razmjene.

Aktivnosti realizirane u 2010. godini:

- Stručni trening u nezavisnom video novinarstvu;

- Participativno planiranje radionica.

Aktivnosti koje će biti realizirane u 2011. godini:

- Stručni kurs u pokretanju biznisa;

- Pokretanje Centra za nezavisnu video-produkciju;

- Finalna konferencija i prezentacija dokumentarnog filma čiji će domaćin biti LDA Mostar;

- Finalna konferencija i prezentacija dokumentarnog filma u regiji Friuli -Venezia Giulia. 

Aktivnosti i akcije koje su provedene u 2010. godini

Evropski dan komšija

Danas smo svjedoci paradoksa u kojem se lakše komunicira s jednog na drugi kraj svijeta nego s prvim komšijama.

Obzirom na čestu otuđenost i individualizam u gradovima, „Dan komšija“ je izvrsna prilika za među-komšijsko druženje i jačanje duha zajednice. Ovaj Dan je prilika da se sastanete sa svojim komšijama u cilju ugodnijeg suživota i tako se borite protiv anonimnosti i izoliranosti koji vladaju oko nas.                                                                                                                                                         

Dan komšija se tradicionalno održava krajem mjeseca maja svake godine.

Gradovi i mjesne zajednice imaju dovoljno vremena i priliku da pokrenu svoje građane na akciju kreirajući prostor za prijatno druženje i susret.

„Evropska federacija lokalne solidarnosti” (E.F.L.S.), sa sjedištem u Parizu, koordinira ceremonijama obilježavanja „Evropskog dana komšija” u 32 zemalje, u više od 1200 gradova, i sa preko 10 miliona učesnika.

Grad Mostar, na inicijativu LDA Mostar, postao je članom E.F.L.S. mreže 2009. godine, kao prvi grad iz BiH, a LDA Mostar se odmah sljedeće godine, dakle 2010. pridružila toj mreži.

Organizator: LDA Mostar

Partneri: Grad Mostar, Gradsko vijeće Grada Mostara, ALDA

Evropski dan komšija je praznik lokalne solidarnosti i druženja koji svake godine okuplja sve veći broj učesnika širom kontinenta. Agencija lokalne demokratije Mostar već je 2009. godine prepoznala vrijednost takve manifestacije u gradu kao što je Mostar, u kojem je prije rata i ekonomske tranzicije lokalna solidarnost među stanovništvom bila na zavidnom nivou. I ove godine,  25. maja, u saradnji sa Gradskim vijećem i Gradskom upravom Grada Mostara, LDA Mostar je organizirala proslavu „Evropskog dana komšija“. Ohrabreni prošlogodišnjim iskustvom, kada je organizacija „Evropskog dana komšija“ u Mostaru u proglašena najboljom praksom za 2009. godinu, i ovaj put pokušali smo zbližiti građane Mostara i Grad Mostar sa stotinama drugih evropskih gradova koji obilježavaju ovaj dan kao dan lokalne solidarnosti i promocije evropskih vrijednosti. Uz prigodan kulturno-muzički program koji su pripremile četiri mostarske škole, osvježenje i specijalitete ljubazno donirane od strane lokalnih proizvođača i trgovaca, te posjetom uglednih zvanica, Dan komšija protekao je u ugodnoj i opuštenoj atmosferi. I ove godine, svečanost se održala na dvije gradske lokacije. U znak solidarnosti i potvrde da lokalna zajednica nije zaboravila svoje najstarije članove, proslava Dana komšija simbolično je upriličena u dvorištu „Centra za stara i iznemogla lica“ kao i ispred zgrade Narodnog pozorišta Mostar koje se ove godine aktivno uključilo u pripreme svečanosti. Proslavi su prisustvovali i lokalni zvaničnici koji su bili dostupni građanima za direktan i neformalni kontakt. Specijalni gost ovogodišnjeg obilježavanja Dana komšija u Mostaru bio je predsjednik Asocijacije Agencija lokalne demokratije Per Vinter koji se obratio prisutnima i naglasio vrijednost komšijske solidarnosti kao preduslova za tolerantnije i demokratičnije društvo. Kao i prošle godine, voloneri grada Mostara dali su značajan doprinos organizaciji ovogodišnjeg obilježavanja Dana komšija. Više o Evropskom danu komšija saznajte na službenim stranicama Evropske federacije lokalne solidarnosti:  http://www.european-neighbours-day.com/fr 

EVS – Evropski volonterski servis

„Mladi – Pravi smijer” projekti za promociju Programa „Mladi u akciji“

Evropski volonterski servis, poznat pod skraćenicom EVS, dio je programa za mlade Evropske komisije pod nazivom Mladi u akciji.

Ovaj program dopušta mladoj osobi da otkrije novu kulturu i novi jezik kroz volonterske aktivnosti van njegove/njene zemlje porijekla. EVS je iskustvo obrazovnog karaktera. Ono razvija stav općenito aktivnog građanstva tako što stranom državljaninu u jednoj zemlji dopušta da učestvuje u njenom svakodnevnom životu, radeći i dijeleći obaveze njenih građana. EVS omogućava mladoj osobi da stekne nova znanja, da upozna jednu, njoj, stranu zemlju, ali i da upozna samu sebe.

U osnovi, Program EVS postoji da bi podsticao mobilnost mladih.

LDA Mostar priključila se program EVS-a i akreditirana je kao organizacija za slanje, smještaj i koordinaciju volontera od aprila 2009. godine.

Aktivnosti realizirane u 2010. godini:

- Mart - april: LDA Mostar se u ovom periodu posvetila promociji Evropskog volonterskog servisa kroz sastanke sa relevantnim predstavnicima studentske populacije u Mostaru (predsjednici udruženja dva mostarska univerziteta, kao i osobe pri univerzitetima zadužene za međunarodnu saradnju univerziteta);

- April: Radio emisija fokusirana na Program „Mladi u akciji“, a pogotovo na EVS; referent za mlade u LDA objasnio je šta je to Evropski volonterski servis, njegove prednosti i uslove za učešće. Referent je precizirao da svi zainteresirani za ovaj Program mogu dobiti dodatna pojašnjenja u prostorijama LDA Mostar 

- Maj: LDA Mostar stvara partnerske kontakte sa organizacijama iz domena kulture (OKC Abrašević, Mostarski teatar mladih, Muzički centar Pavarotti) i organizacijama i institucijama koje se brinu za djecu i omladinu sa posebnim potrebama (Javna ustanova Los Rosales, Udruženja Sunce i SOS Kinderdorf) u cilju promocije EVS-a i mogućnosti dolaska evropskih volontera na volontiranje u ovim organizacijama u okviru Programa EVS;

- Juni: LDA Mostar službeno je zatražila novu akreditaciju od SALTO SEE kako bi uključila gorespomenute organizacija u svoju EVS ponudu. Uposlenica SALTO SEE zadužena za akreditacije posjetila je LDA Mostar;

- August: Uprkos pohvalama od strane SALTO SEE za novi EVS projekat, nova akreditacija nije usvojena iz administrativnih razloga; naime, EK zahtjeva po jednu akreditaciju za svaku organizaciju koja bi bila uključena u naš novi projekat. LDA Mostar odlučila je da se do kraja godine posveti aktivnostima slanja domaćih volontera u evropske zemlje;

- Oktobar: Dva volontera iz Mostara, posredstvom LDA Mostar, otputovali su u Italiju, odnosno u Njemačku na volonterski rad u trajanju od godinu dana; 

- Novembar: Referent za omladinu LDA Mostar, sa dva mlada mostarska volontera, učestvovao je u realizaciji projektnoj aktivnosti Programa „Mladi u akciji“ pod nazivom „Let's EVS now“, koji je implementirala LDA Subotica u partnerstvu sa LDA Mostar i još nekolicinom partnerskih omladinskih organizacija sa područja regije (Crna Gora, Makedonija, Srbija i BiH) i Evrope (Finska, Francuska, Norveška, Mađarska). U ugodnom šestodnevnom boravku u Subotici razmjenjena su iskustva između predstavnika akreditovanih organizacija EVS-a uz svakodnevni trening za učesnike seminara, koji je imao za cilj obnovu i sticanje novih znanja iz Programa EVS-a kao i isticanje kulturoloških, klimatskih, jezičkih, pravnih i drugih razlika između volontera i zemlje u kojoj volontira koje mogu uticati na njegov rad. 

Treninzi isporučeni od strane LDA Mostar

• U sklopu Projekta: „Podrška socijalnom uključivanju stanovništva ugroženog minama u BiH: Razvoj i protuminske akcije“, koji implementira Handicap International za Jugoistočnu Evropu – „Razvoj projektne ideje - učenje kroz rad“;

• Obuka za članove Udruženja „Volonteri u Gradu Mostaru“ – „Priprema projektnog prijedloga“;

• Više internih treninga u organizaciji LDA Mostar – IPA fondovi i priprema projektnih prijedloga.

 Treninzi na kojima je učestvovalo osoblje LDA Mostar u 2010. godini:

• 02. - 04. 08.2010. godine - trening „Ljudski resursi - ljudska strana poduzetništva“ u organizaciji NVO „Nešto više“;

• 17.05.2010. godine - Seminar za mlade organizira Udruženje poduzetnika LINK Mostar čiji je cilj bio naglasiti važnost uključivanja mladih u ekonomski razvoj lokalne zajednice, a akcenat je stavljen na mlade poduzetnike;

• 07. - 09.07.2010. godine - trodnevni trening „Kako pripremiti projektni prijedlog“ u smislu prekogranične saradnje i pretpristupnih instrumenata EU pomoći, u organizaciji CBIB;

• 18. - 19.08.2010. godine - trening o pro-aktivnim nastavnim metodama: „Kako se nositi s predrasudama ličnih i grupnih identiteta“;

• 26.08.2010. godine - trening za prekograničnu saradnju BiH i Crna Gora, u organizaciji Delegacije Europske unije u BiH.

Ostale aktivnosti koje su provedene u 2010. godini:

• 22.01.2010. godine - održana 6. Generalna skupština LDA Mostar;

• 10.03.2010. godine - posjeta studenata iz Trenta, u organizaciji Viageri di Balkani.

  Od 2009. godine gosti iz Trenta, u sklopu eko-turističkog programa organizacije Viaggeri di Balkani, posjećuju Mostar i LDA Mostar, kao rezultat saradnje LDA sa Viaggeri di Balkani; 

• 19.05.2010. godine - Studijska posjeta predstavnika Univerziteta iz Belfasta, u sklopu petogodišnjeg istraživačkog projekta „Konflikti u gradovima i spornim zemljama”;

• 26.05.2010. godine - organiziran je službeni posjet ALDA-e Gradu Mostaru. Direktorica ALDA-e Antonella Valmorbida i predsjednik ALDA Per Vinther susreli su se sa gradonačelnikom grada Mostara gospodinom Ljubom Bešlićem i tom prilikom dogovorili članstvo Grada Mostara u mreži ALDA-e.

Ostale aktivnosti u kojima je učestvovala LDA Mostar: 

• 15.01.2010. godine - sastanka partnera, Bari, Italija;

• 08. - 12.02.2010. godine – „Jasenovac” Memorijalni spomenik (Hrvatska) - Učenje za sjećanje – Program Evropa za građane. Dva volontera LDA Mostar iz partnerske NVO IPSIA iz Italije učestvovali na seminaru koji je organizirala LDA Sisak (Hrvatska); 

• 10.- 12.03.2010. godine - Interkulturalni navigator, organiziran u sklopu Programa „Human in Action“ (HiA), Hotel “Feri”, Igman. Referent za mlade LDA Mostar sa još jednom mladom osobom iz Mostara prisustvovao trainingu edukacije mladih lidera, čije aktivnosti i saradnja sa sebi sličnima će voditi značajnim promjenama u njihovom okruženju;

• 19. - 21.03.2010. godine, Sarajevo, BiH - drugi seminar „Izgradnja kapaciteta i najbolje prakse lokane uprave”. Predstavnik Grada Mostara, Šef odjela za organizaciju, pravne poslove i opću upravu, prisustvovao je seminaru u organizaciji Političke škole Vijeća Evrope – Škola lokalne demokratije na Zapadnom Balkanu.

• 15.03.2010. godine - Platforma pravde ADI (Association for Democracy in Action). Dva predstavnika LDA Mostar, kao članovi platforme, učestvovali su u aktivnostima usmjerenim ka uspostavi strategije reforme sektora pravde u BiH; 

• 14. – 16.04.2010. godine - učešće predstavnika LDA Mostar na Forumu civilnog društva;

• 29.04.2010. godine - Okrugli stol: „Zagovaranje kampanje zaštite zdravlja osoba s posebnim potrebama starijih od 18 godina u Hercegovačko-neretvanskom kantonu“, u organizaciji nevladine organizacije „Ružičnjak“ za podršku djeci s posebnim potrebama; 

• 11.05.2010. godine - Okrugli sto „Mjesto i uloga Ostalih u Ustavu BiH i buduća ustavna rješenja za BiH“ u organizaciji NVO Nansen dijalog centra (NDC) Mostar; 

• 15. -16.05.2010. godine - 13. Dječiji teatarski festival, Gračanica. Predstava „Medo Evropejac” osvojila nagradu za „Prvi teatarski korak”. 

•17.05.2010. godine - teatarska predstava „Medo evropejac“, koju su pripremali učenici IV osnovne škole Mostar, pod stručnim vodstvom osoblja LDA Mostar, odigrana je u sklopu proslave dana škole. Aktivnost realizacije predstave finansijski je podržana od strane općine Ravena;

• 25.05.2010. godine – sastanak Peral.Eu u Raveni – prezentacija procesa rada sa djecom „Medo Evropejac”; 

• 22. – 29.05.2010. godine -  Program East to East: Partnership beyond Borders, Forum za gradove u tranziciji: Godišnja konferencija, Kosovska Mitrovica (prisustvo predstavnika Grada Mostara i NVO-a iz Mostara);

• 24.06.2010. godine - Debata „BiH na njenom putu prema EU integracijama“, u organizaciji OCD, u saradnji sa lokalnim vlastima i Visokim predstavnikom međunarodne zajednice; 

• 27.05.2010. godine - sastanak Upravnog odbora ALDA, Skoplje, Makedonija;

• 08.10.2010. godine – LDA Mostar je ugostila učenicu Opće Gimnazije u Mostaru na jednodnevni volonterski angažman, u sklopu Projekta „Volontiraj kreditiraj“ koji se implementira u saradnji sa NVO „Infohouse“ i Gradom Mostarom;

• 08.12.2010. godine - Okrugli sto „Romi - rješavanje pitanja stanovanja, zdravstvenog osiguranja i problema prosjačenja“, u organizaciji Udruženja Roma „Neretva“, Mostar.

Namicanje sredstava

Agencija lokalne demokratije (LDA) Mostar svoje aktivnosti i projekte finansira uz pomoć različitih fondova i donatora. Većina sredstava koja se koristi za implementaciji aktivnosti namaknuta je vlastitim naporima. Kao i u proteklih nekoliko godina, tako i u 2010. godini LDA Mostar je mnogo svog vremena i resursa uložila u namicanje sredstava pisanjem vlastitih projekata, razvijajući nove ideje i aktivnosti, a sve to u skladu sa potrebama lokalne zajednice i građana, te jednim dijelom učestvujući na projektima kao partner. 

Takođe, LDA Mostar se dijelom finansira i uz pomoć članarine partnera, koja se uplaćuju na godišnjoj osnovi. Smatrajući da je uloga partnera u procesu razvoja i jačanja kako Agencije, tako i lokalne zajednice, jako bitna, LDA Mostar ulaže velike napore i nastojanja da zadrži postojeće partnere, te pridobije nove, a sve to implementirajući projekte koji imaju značajan uticaj kako na lokalnom, tako i na međunarodnom nivou. 

Agencija lokalne demokratije (LDA) Mostar

Adema Buća 13,

88000 Mostar

Tel \ fax: + 387 36 558 330

                + 387 36 558 331

E-mail:           ldamostar@aldaintranet.org
Web stranica: www.ldamostar.org

